


























MAXSUS IQTISODIY ZONA, KICHIK
SANOAT ZONASI, TEXNOPARK VA KLASTERLAR FAOLIYATI

Statistik ko‘rsatkichlarga izohlar

Erkin iqtisodiy zona — yangi ishlab chiqarish quvvatlarini barpo etish, yuqori
texnologik ishlab chiqarishni rivojlantirish, zamonaviy raqobatbardosh, import o‘rnini
bosuvchi, eksportga yo‘naltirilgan tayyor sanoat mahsulotini ishlab chiqarishni
o‘zlashtirishga faol jalb etish, shuningdek, ishlab chiqarish, muhandislik-kommunikatsiya,
yo‘l-transport, ijtimoiy infratuzilmani va logistika xizmatlarini rivojlantirishni ta’minlash
magsadlarida tashkil etiladigan hudud.

Kichik sanoat zonasi — aniq yer uchastkasini o0°‘z ichiga olgan hudud bo‘lib, ba’zi
hollarda — muhandislik-texnik kommunikatsiyalar bilan ta’minlangan ishlab chiqarish
maydonlari.

Texnopark — o‘zaro, davlat hokimiyati organlari, fugarolarning o‘zini o°zi boshqarish
organlari bilan hamkorlik qiluvchi, tadbirkorlik, investitsiya faoliyatini va ilmiy faoliyatni
yuritish magsadida zamonaviy texnologik va tashkiliy muhitni shakllantiruvchi ilm-fan va
ta’limning tijorat va notijorat tashkilotlari, moliya institutlari va tadbirkorlarning
integratsiyalashuvi shakli.

Klaster — meva-sabzavot va qishloq xo‘jaligi resurslarini yetishtirish [ va chuqur
qayta ishlash, chorvachilik, baligchilik va boshga komplekslarni yaratish, raqobatbardosh
yugqori texnologiyali va eksportbop to‘qimachilik, ozig-ovqat va boshqa turdagi mahsulotlar
ishlab chiqarishni tashkil etish shakli.

Maxsus ilmiy-texnologik zona — innovatsiya infratuzilmasini rivojlantirish
magqsadlarida ilmiy tashkilotlar va ilmiy faoliyat sohasidagi boshqa tashkilotlar (texnologik
parklar, texnologiyalarni tarqatish (texnologiyalar transferi) markazlari, innovatsion
klasterlar, venchur fondlari, biznes-inkubatorlar va boshqalar) to‘plangan hudud.

Maxsus sanoat zonasi — boshqaruv, xo‘jalik va moliyaviy faoliyatning alohida rejimi
joriy etiladigan hudud. Maxsus sanoat zonalari zarur ma’muriy, ilmiy-texnologik, ishlab
chiqarish, muhandislik-kommunikatsiya, yo‘l-transport va ijtimoiy infratuzilmani barpo etish
uchun yer uchastkalarini ajratish orqali shakllantiriladigan xizmat ko‘rsatish va ishlab
chiqarish zonalarini o‘z ichiga oladi.

Erkin savdo zonalari konsignatsiya omborlarini, maxsus bojxona va soliq rejimlari
bo‘lgan hududlarni, shuningdek tovarlarga ishlov berish, ularni o‘rab-joylash, saralash,
saglash uchun maydonchalarni o‘z ichiga oladi

Turistik-rekreatsion zona - unda zamonaviy turistik infratuzilma obyektlarini
(mehmonxona komplekslari, madaniy-sog‘lomlashtirish, savdo-ko‘ngilochar va boshqga
turistik ahamiyatdagi obyektlarni), maxsus faoliyat ko‘rsatuvchi va mavsumiy rekreatsion
dam olish zonalarini turistlarga xizmat ko‘rsatish maqsadida zarur shart-sharoitlarni
ta’minlagan holda barpo etishga doir investitsiya loyihalarini amalga oshirish uchun tashkil
etiladigan hudud.

